
QISHLOQ XO‘JALIGI 
KORXONALARINI 

MOLIYALASHTIRISHNI 
YANGICHA USULLARINI 
O‘RGANISHNING AYRIM 
DOLZARB MASALALARI

Ametov Quvondik Mamatjanovich
Toshkent davlat iqtisodiyot universiteti, mustaqil izlanuvchi 

Annotatsiya: Ushbu maqolada qishloq xo‘jaligi korxonalarini moliyalashtirishning yangi usullarini o‘rganish bilan bog‘liq 
turli masalalar o‘rganiladi. Shuningdek, doimiy rivojlanib borayotgan iqtisodiy muhitni hisobga olgan holda qishloq xo‘ja-
ligini moliyalashtirish bilan bog‘liq muammolar va imkoniyatlar ko‘rib chiqiladi. Innovatsion moliyalashtirish yondashuv-
larini, ularning qishloq xo‘jaligi barqarorligiga ta’sirini va qishloq xo‘jaligi korxonalari uchun moliyaviy landshaftni qayta 
shakllantirishda texnologiyaning rolini o‘rganish ustuvor maqsad sifatida belgilangan. Bundan tashqari, qishloq xo‘jaligi 
tadbirkorlari va moliya institutlari uchun tavsiyaviy ahamiyatga ega bo‘lgan mulohazalar kelirilgan.

Kalit so‘zlar: qishloq xo‘jaligi korxonalari, moliyalashtirish usullari, qishloq xo‘jaligi barqarorligi, innovatsion moliya, iqti-
sodiy landshaft, texnologiya, moliyaviy institutlar, xavfni baholash, oziq-ovqat xavfsizligi, qishloq xo‘jaligini rivojlantirish.
Abstract: This article was analyzed various issues related to exploring new ways of financing agricultural enterprises. 
Also, problems and opportunities related to financing of agriculture are considered, taking into account the constantly 
developing economic environment. Also, problems and opportunities related to financing of agriculture are considered, 
taking into account the constantly developing economic environment. Research into innovative financing approaches, 
their impact on agricultural sustainability, and the role of technology in reshaping the financial landscape for agricultural 
enterprises is a priority. In addition, recommendations are made for agricultural entrepreneurs and financial institutions.

Key words: agricultural enterprises, financing methods, agricultural sustainability, innovative finance, economic land-
scape, technology, financial institutions, risk assessment, food security, agricultural development.
Аннотация: В данной статье были проанализированы различные вопросы, связанные с изучением новых спо-
собов финансирования сельскохозяйственных предприятий. Также рассмотрены проблемы и возможности, свя-
занные с финансированием сельского хозяйства с учетом постоянно развивающейся экономической среды. Также 
рассмотрены проблемы и возможности, связанные с финансированием сельского хозяйства с учетом постоянно 
развивающейся экономической среды. Исследования инновационных подходов к финансированию, их влияния 
на устойчивость сельского хозяйства и роли технологий в изменении финансового ландшафта сельскохозяй-
ственных предприятий являются приоритетом. Кроме того, даны рекомендации для сельскохозяйственных пред-
принимателей и финансовых учреждений.

Ключевые слова: сельскохозяйственные предприятия, методы финансирования, устойчивость сельского хозяй-
ства, инновационное финансирование, экономический ландшафт, технологии, финансовые институты, оценка 
рисков, продовольственная безопасность, развитие сельского хозяйства.

K I R I S H
Qishloq xo‘jaligi dunyo mamlakatlari iqtisodiy tizimida asosiy o‘rinda turib, turli sanoat tarmoqlarini oziq-

ovqat, mehnat faoliyati, ishchi resurslardan foyalanish bilan ta’minlaydi. Dehqonchilik, chorvachilik, agrobiznes 
kabi turli faoliyat turlarini o‘z ichiga olgan qishloq xo‘jaligi korxonalari oziq-ovqat xavfsizligi va iqtisodiy barqaro-
rlikni ta’minlashda muhim o‘rin tutadi. Biroq, bugungi kunda qishloq xo‘jaligi sektori ko‘plab qiyinchiliklarga duch 
kelmoqda. Bu qiyinchiliklarning eng asosiy qismini moliyalashtirish masalalari tashkil qilib, aynan shu masalalar 
uning muvaffaqiyatining hal qiluvchi omili sifatida ko‘zga tashlanmoqda. 

Mustaqillikning dastlabki yillarida O‘zbekiston qishloq xo‘jaligi sektori bir qancha moliyaviy muammolarga 
duch kelgan, jumladan, kredit olish imkoniyati cheklanganligi, zamonaviy texnologiyalarga yetarlicha sarmoya 
kiritilmaganligi va qishloq xo‘jaligi bilan bog‘liq risklarni boshqarishdagi qiyinchiliklar. Biroq hukumat moliya insti-
tutlari bilan hamkorlikda moliyalashtirishga innovatsion yondashuvlarni joriy etish orqali ushbu muammolarni 
faol hal qilmoqda. 

Respublikamizda kichik va xususiy tadbirkorlik subyektlarini qo‘llab-quvvatlash uchun puxta ishlab chiqilgan 
va kompleks mikromoliyalash tizimi yo‘lga qo‘yilgan. Ushbu tizim davlat tomonidan katta moliyaviy yordam bilan 
ta’minlangan. Ilmiy nuqtayi nazardan, ushbu tashabbus iqtisodiyot va davlat siyosati sohasidagi e’tiborga molik 
misol bo‘lib, tadbirkorlik va iqtisodiy o‘sishni rag‘batlantirishda davlat aralashuvining muhim rolini ko‘rsatadi.

Shu o‘rinda qayd etish joizki, respublikamizda qishloq xo‘jaligi ishlab chiqaruvchilarini mikromoliyalashning 
metodologik asoslarini takomillashtirish bilan dolzarb muammolar mavjud. Xususan, qishloq xo‘jaligi ishlab 
chiqaruvchilarini banklar va nobank kredit tashkilotlari tomonidan kreditlashning uslubiy asoslari hozirga qadar 
yaratilmagan. Xususan, banklar tomonidan mikromoliyalashning uslubiy asoslari qaysi prinsiplarga tayanishi, 
ularning nobank kredit tashkilotlari tomonidan qishloq xo‘jaligi ishlab chiqaruvchilarini mikromoliyalash prin-
siplaridan farq qiluvchi jihatlari amaldagi qonunchilik hujjatlarida o‘z ifodasini topmagan. Bundan tashqari, 
mikromoliyaviy xizmatlar bahosining bir qismini bonifikatsiyalash amaliyoti respublikamizda mavjud emas. 
Respublikamizda qishloq xo‘jaligi korxonalari va fermer xo‘jaliklarining moliyaviy holatining barqaror emasligi 
va to‘lovga qobillik darajasining past ekanligi ularni banklarniing moliyaviy xizmatlaridan va mikromoliyaviy 
xizmatlaridan foydalanish darajasini oshirishga to‘sqinlik qilmoqda. Qishloq xo‘jaligi mahsulotlari va tarmoqqa 
yetkazib beriladigan moddiytexnika resurslari hamda ko‘rsatiladigan xizmatlar narxlari o‘sishi o‘rtasidagi dis-
paritetning kuchayib borganligi, davlat xarid narxlarining pastligi oqibatida agrar sektorda ishlab chiqarish rent-
abelligi va tovar ishlab chiqaruvchilarning daromadlari iqtisodiyotning boshqa tarmoqlariga nisbatan sezilarli 
darajada ortda qolmoqda.

Qishloq xo‘jaligining bir qator o‘ziga xos xususiyatlari (tabiiy iqlim sharoitlari, ishlab chiqarish siklining 
muddati) sababli qishloq xo‘jaligi kredit bozori uzluksiz faoliyat olib beraolmaydi. Bu esa o‘z navbatida, davlat 
oldida ushbu sohani nazorat qilib turish muammosini keltirib chiqaradi. So‘zsiz, qishloq xo‘jaligi davlatning 
to‘g‘ridan-to‘g‘ri dotatsiyalar, imtiyozli kreditlar shaklida faol moliyaviy qo‘llab-quvvatlashini talab qiladi. Ammo 
shuni ham e’tiborga olish joizki, qishloq xo‘jaligini davlat tomonidan kreditlanishi ko‘pincha kutilgan natijalarni 
bermasdan turibdi, bu kabi kreditlarning qaytarilish darajasi esa pastligicha qolmoqda, moliyaviy muassasalar 
esa ushbu jarayonlarda moliyaviy mablag‘lar kuzatuvchisi sifatida qolishmoqda edi. 

Yuqoridagi masalalarni hal qilish maqsadida Prezidentimiz Sh. M. Mirziyoyevning “Agrar sektorni zamonaviy 
qishloq xo‘jaligi texnikalari bilan ta’minlashni rag‘batlantirishning qo‘shimcha chora-tadbirlari to‘g‘risida”1 qarori 
qabul qilindi. 

Qaror qishloq xo‘jaligi mahsulotlarini yetishtirishda zarur agrotexnik tadbirlarni o‘z vaqtida va sifatli amalga 
oshirish, agrar sektorda qishloq xo‘jaligi texnikasiga bo‘lgan talabni qondirish, qishloq xo‘jaligi korxonalarini 
ma’nan va jismonan eskirgan texnikalar o‘rniga zamonaviy va resurstejamkor texnikalar bilan ta’minlashni 
rag‘batlantirish tizimini takomillashtirishni maqsad qiladi. 

Qarorga ko‘ra 2023-yil 1-apreldan boshlab:

● O‘zbekiston Respublikasi Prezidentining 2021-yil 11-noyabrdagi “Chirchiq shahrida qishloq xo‘jaligi 
mashinasozlik klasterini tashkil qilish chora-tadbirlari to‘g‘risida”gi PQ–7-son qarorida2 nazarda tutilgan 
subsidiyalar barcha mahalliy qishloq xo‘jaligi texnikasi ishlab chiqaruvchi korxonalarga tatbiq etiladi;

● qishloq xo‘jaligi korxonalari va tadbirkorlik subyektlari tomonidan o‘rnatilgan tartibda shakllantiriladigan 
ro‘yxat bo‘yicha xorijdan olib kelinadigan barcha turdagi qishloq xo‘jaligi texnikalari va agregatlari hamda 
ularning butlovchi buyumlari va ehtiyot qismlari, istisno tariqasida, 2025-yil 1-yanvarga qadar bojxona 
to‘lovlaridan (qo‘shilgan qiymat solig‘i va bojxona rasmiylashtiruvi yig‘imlaridan tashqari) va utilizatsiya 
yig‘imidan ozod qilinadi hamda tadbirkorlik subyektlariga erkin muomalaga chiqarish (import) bojxona 
rejimiga joylashtirilgan sanadan boshlab qo‘shilgan qiymat solig‘ini 270 kungacha bo‘lgan muddatga 
kechiktirib to‘lashga ruxsat beriladi;

● xalqaro moliya institutlari tomonidan lizing kompaniyalariga ajratilgan mablag‘lar doirasida o‘zini o‘zi 
band qilgan shaxslar va yakka tartibdagi tadbirkorlarga qishloq xo‘jaligi texnikasi va agregatlarini liz-
ingga berishga ruxsat etiladi;

● 2023–2024-yillarda qishloq xo‘jaligi texnikasi xaridini moliyalashtirish uchun jami 2,6 trillion so‘m yo‘nal-
tiriladi.

Bu mablag‘ quyidagicha yo‘naltiriladi:

● O‘zbekiston Respublikasi Prezidentining 2022-yil 28-iyuldagi PQ–335-son qaroriga3 asosan Iqtisodiyot 
va moliya vazirligi tomonidan qishloq xo‘jaligi texnikalarini xarid qilish uchun tijorat banklariga joy-
lashtirilgan 100 million AQSh dollaridan 2022-yilda o‘zlashtirilmasdan qolgan 670 milliard so‘m (59 mil-

1 Qonunchilik ma’lumotlari milliy bazasi, 30.03.2023-y., 07/23/103/0180-son; 12.06.2023-y., 06/23/90/0352-son.
2 Qonunchilik ma’lumotlari milliy bazasi, 11.11.2021-y., 07/21/7/1058-son; 29.07.2022-y., 07/22/335/0685-son
3 Qonunchilik ma’lumotlari milliy bazasi, 30.03.2023-y., 07/23/103/0180-son; 12.06.2023-y., 06/23/90/0352-son.

lion AQSh dollari) miqdoridagi mablag‘ texnika xaridi uchun 10 foiz stavkada 10 yilga kredit ajratish 
uchun;

● 800 milliard so‘m (70 million AQSh dollari) – xalqaro moliya institutlari mablag‘lari hisobidan qishloq 
xo‘jaligi texnikalarini xarid qilish uchun lizing tashkilotlariga joylashtirish hisobiga;

● 1,1 trillion so‘m (100 million AQSh dollari) – xalqaro moliya institutlari mablag‘lari hisobidan qishloq 
xo‘jaligi texnikalarini xarid qilish uchun tijorat banklariga joylashtirish hisobiga.

Bunda:

● xizmat ko‘rsatadigan tijorat banklari tomonidan lizing tashkilotlariga kredit ajratilishida garov ta’minoti 
sifatida lizingga beriladigan texnikalar va sug‘urta polisi qabul qilinishi mumkin;

● xalqaro moliya institutlaridan jalb qilingan mablag‘lar hisobidan xaridorlarga qishloq xo‘jaligi texnika-
lari lizing marjasi yillik 3 foizdan oshmagan stavkada 10 yilgacha bo‘lgan muddatga Qishloq xo‘jaligi 
vazirligi buyurtmasi asosida lizingga beriladi.

O‘zbekistonda qishloq xo‘jaligi korxonalarini moliyalashtirish hukumatning sohani modernizatsiya qilish 
va barqaror qishloq xo‘jaligi amaliyotini ilgari surish bo‘yicha so‘nggi yillarda muhim o‘zgarishlarga duch keldi. 
Ushbu muhim sanoatning o‘sishi va rivojlanishini qo‘llab-quvvatlash uchun bir qancha yangi moliyalashtirish 
usullari paydo bo‘ldi.

X U L O S A  V A  T A K L I F L A R
Xulosa qilib shuni ta’kidlash lozimki, qishloq xo‘jaligining mamlakat iqtisodiyotining rivojidagi rolini oshirishda 

tarmoq ishlab chiqarishining o‘ziga xos xususiyatlarini hisobga olish maksadga muvofik qishloq xo‘jaligida ixti-
soslashuv va ekinlar tarkibini bozor talablari asosida tugri joylashtirish ko‘p jihatdan ishlab chikarish kuchlar-
ining rivojlanish holati hamda ijtimoiy mexnat taksimstining qay darajada amalga oshirilishi bilan ham belgila-
nadi. Uning asosiy natijasi ishlab chikarishning iktisodiy samaradorlik kursatkichlari orkali namoyon bo‘ladi. Shu 
nuqtayi nazardan, soxani innovatsion rivojlantirish yuliga o‘tkazishni istikbolli yunalish sifatida tan olish lozim.

Foydalanilgan adabiyotlar ro‘yxati:
1. Moliyaviy tahlil. M. Y. Raximov, N. N. Kalandarova. Toshkent Moliya Instituti 2019-y.
2. Moliya asoslari: Moliya va investitsiyalar. N. G‘. Karimov, A. S. Axmedov. Innavatsion rivojlanish nashriyot-matbaa uyi 

–2021y.
3. www.gov.uz
4. www.lex.uz

